
NEWS AND ARTICLES

Persatuan Gerakan Pengguna Siswa (GPS) Universiti Teknologi MARA (UiTM) Cawangan
Sarawak Kampus Mukah dengan kerjasama Kementerian Perdagangan Dalam Negeri dan Kos
Sara Hidup (KPDN) Negeri Sarawak Cawangan Mukah telah menganjurkan Program Jualan
Rahmah MADANI (PJRM@Kampus) Siri 2. Program ini telah berlangsung pada 11 April 2026
bertempat di Dewan Sri Balau, UiTM Mukah. Inisiatif ini dijayakan bersama rakan kolaborasi
strategik iaitu Jannah Fresh Mart bagi memastikan ketersediaan barangan keperluan buat
para pelajar.

Objektif utama penganjuran program ini adalah untuk membantu meringankan beban
kewangan pelajar dengan menawarkan barangan keperluan harian pada harga yang lebih
rendah dan berpatutan berbanding harga pasaran. Selain memudahkan akses kepada
barangan asas tanpa perlu keluar dari kawasan kampus, program ini juga bertujuan untuk
memupuk kesedaran mengenai pengurusan kewangan yang bijak serta menyemai nilai
keprihatinan sosial dalam kalangan warga universiti. Melalui aktivi ini, pelajar didedahkan
kepada konsep kepenggunaan yang berhemah selaras dengan aspirasi Malaysia MADANI.

Pelaksanaan program ini telah dilaraskan sepenuhnya oleh Jawatankuasa Pelaksana yang
diketuai oleh Adila Zuyin Munira binti Arzin selaku Pengarah Program, dengan sokongan penuh
daripada penasihat persatuan, Encik Arif Azizi bin Che Harun. Sepanjang program berlangsung,
petugas jualan terdiri daripada ahli GPS telah menguruskan stesen jualan dan kaunter dengan
teratur bagi memastikan kelancaran proses pembelian. Usaha kolaboratif antara pihak
universiti, KPDN, dan Jannah Fresh Mart ini diharapkan dapat terus meningkatkan
kesejahteraan pelajar serta membantu menangani cabaran kos sara hidup masa kini.

Penulis:  Adila Zuyin Munira Arzin dan Arif Azizi Che Harun

UiTM Mukah Anjur Program Jualan Rahmah Madani (PJRM@Kampus)
Siri 2

